
12.4.Организация разнообразных форм внеурочной деятельности в совокупности
обеспечивающей реализациюдуховно-нравственного,гражданско-патриотического,
художественно-эстетического,трудового и физического воспитания обучающихся

Білім алушылардың рухани-адамгершілік, азаматтық-патриоттық, көркем-эстетикалық,
еңбек және дене тәрбиесін іске асыруды жиынтықта қамтамасыз ететін сабақтан тыс

қызметтің алуан түрлі нысандарын ұйымдастыру

Қазақстандық білім  беруді  жаңғырту  тәрбиені  білім  берудегі  маңызды басымдық
ретінде  оқыту  мен  дамыту  процесіне  кіріктірілген  педагогикалық  іс-әрекеттің
құрамдасы  болуын  көздейді.  Оқытудың  өмірмен  байланысының  күшейтілуі  оқыту
әдістерінің  тәрбиелік  ықпалын  күшейту  туралы,  тәрбие  және  білім  беру
жұмыстарының  бірлігі  жайындағы  мәселені  алдыңғы  орынға  шығаруда.Тұлғаны
қалыптастыру  –  өзін-өзі  ұйымдастыру,  отбасы  және  қоғамдық  тәрбиелеу  мен
ағартудың  ұзақ,  табанды  және  мақсатты  процесінің  нәтижесі.  Қазақстан
Республикасының «Білім туралы» Заңына сәйкес білім берудің зайырлы, гуманистік
және даму сипаты,  азаматтық және ұлттық құндылықтардың басымдығы,  адамның
өмірі  мен  денсаулығы,  жеке  адамның  еркін  дамуы,  адамның  құқықтары  мен
бостандықтарын құрметтеу, тұлғаны білімділікке ынталандыру және дарындылықты
жетілдіру,  білім  берудің  бірлігі,  тәрбиелеу  және  дамыту  білім  беру  саласындағы
мемлекеттік  саясаттың  негізгі  қағидалары  болып  табылады.  Қазақстан
Республикасының  жалпы  білім  беру  жүйесі  алдында  ұлттық  сана-сезім  мен
отаншылдықтың  дамуының  жоғары  деңгейіндегі,  инновациялық  экономика
жағдайында  табысты еңбек  ететін,  жалпыадамзаттық және  ұлттық құндылықтарды
бойына сіңірген, елінің тағдыры үшін жауапкершілік сезімі бар қоғамның әлеуметтік
белсенді  мүшелерін  тәрбиелеу  міндеті  тұр.  Тәрбие  жұмысының  мақсаты:  Ізгілікті
бағдарланған, әсемділікпен, ұлттық игіліктер мен мәдени мұрасының сабақтастығын
сақтай отырып, әлеуметтік өмірге бейімделген өзін-өзі іске асыруға, өзін-өзі дамытуға
және  өз  бетінше  дұрыс  адамгершілік  тұрғысынан  жауапта  шешімдер  қабылдауға
қабілетті  тұлғаны  қалыптастыру.  Тәрбие  жұмысының  міндеттері:  1.  Жаңа
демократиялық  қоғамда  өмір  сүруге  қабілетті  азамат  және  патриот  қалыптасуына,
балалар  мен  жастардың  құқықтық  санасының  өсуіне,  оның  балалар  мен  жастар
ортасындағы  қатыгездік  пен  зорлық-зомбылық  көріністеріне  қарсы  тұруға  дайын
болуына ықпал ету. 2. Тұлғаның рухани-адамгершілік және этикалық принциптерін,
оның  қазақстандық  қоғам  өмірінің  нормалары  және  дәстүрлерімен  келісілген
моральдық  қасиеттері  мен  мақсаттарын  қалыптастыруға  ықпал  ету.  3.  Тұлғаның
жалпы адамзаттық және ұлттық құндылықтарға  бағдарлануына,  ана  тілі  мен қазақ
халқының, Қазақстан Республикасында тұратын этностар мен этникалық топтардың
мәдениетін құрметтеуіне ықпал ету. 4. Бала тұлғасын қалыптастыруда ата-аналардың
ағарту  жұмысын,  психологиялық-  педагогикалық құзіреттіліктерін  күшейтуге,  бала
тәрбиесі  үшін  олардың  жауапкершілігін  арттыруға  ықпал  ету.  5.  Тұлғаның  еңбек
дағдыларын,  экономикалық ойлауы мен кәсіби қалыптасуына және өзін-өзі  жүзеге
асыруына саналы қарым-қатынасын қалыптастыру, экологиялық мәдениетін дамыту.
6.  Әрбір  тұлғаның  зияткерлік  мүмкіндіктерін,  көшбасшылық  қасиеттерін  және
дарындылығын  дамытуды  қамтамасыз  ететін  уәждемелік  кеңістік  қалыптастыру,
оның ақпараттық мәдениетін қалыптастыруына ықпал ету. 7. Салауатты өмір салты
дағдыларын  тиімді  меңгеру,  дене  дамуы  мен  психологиялық  денсаулықты  сақтау,



денсаулыққа  зиян  келтіретін  факторларды  анықтау  біліктілігін  ойдағыдай
қалыптастыру  үшін  кеңістік  орнату.  Өзекті  мәселе:  Бәсекеге  қабілетті  жан-жақты
дамыған тұлға қалыптастыру. Ата-аналармен ынтымақтастыққа бағытталған жүйелі
түрде  ойластырылған  жұмыстар  ата-аналар  қауымдастығы  мен  мектептің  ортақ
міндеттерін іске асыруды көздейді.  Ата-аналар комитетінің құрамы мен ата-аналар
ұжымы белсенділіктерінің,  ұйымшылдықтарының,  ауызбіршіліктерінің  нәтижесінде
игі  шаралар  ұйымдастырылды.  Тәрбие  жұмысын  ұйымдастырғанда:
тәрбиеленушілердің  спортпен  айналысатындығы  ескеріліп  отырды,  тиімді
әдістәсілдерді  таңдау,  жаңа  технологияны  қолдану,  олардың  шығармашылығына
жағдай туғызу, тілін, ойлау қабілетін дамытуға көңіл бөлу, оқушының белсенділігін
арттыру басшылыққа алынды. Бұл тәрбие жұмысын эмоциялы және қызықты етуге
көмектеседі. Оқушылардың қызығулары мен білімділіктерін ескере отырып, топтық
және  жеке  жұмыстар  жүргізілді.  Тәрбиелік  шараларда  сын  тұрғысынан  ойлау
компоненттері және кей сабақтар ойын түрінде өткізілді. Бұл сабақтарда оқушыларға
слайдтар , бейнефильмдер көрсету арқылы әр түрлі , ситуациялық сұрақтар қойылып,
талдап,  оны  шешу  жолдары  іздестірілді.  Мұндай  сабақтар  оқушының  логикалық
қабілетін  дамытып,  өмірде  кездесетін  қиындықтарды  жеңуге  тәрбиелейді.  Әрбір
педагог алдында тұрған мақсат өз елін сүйіп, тарихын білетін, тарихи құндылықтарды
бағалай  алатын,  Отанды  қорғау  азаматтық  борышым  деп  ұғынатын  тұлға
қалыптастыру.  Қазақстан  Республикасының үздіксіз  білім  беру  жүйесіндегі  тәрбие
тұжырымдамасы негізіндегі тәрбие жұмысын жүргізудің 8 бағытын негіздей отырып,
жыл  көлемінде  оқушыларды  адамгершілікке,  имандылыққа,  адалдыққа,  өз  ісіне
жауапкершілікпен  қарауға,  рухани  жан  сұлулығына  тәрбиелейді.  Тәрбие  жұмысы
мектептің  білім  алушыларының  өзіндік  қалыптасуы  мен  тұлғалық  бекуіне  сай
жағдайлар жасайды, азаматтық жетілуі мен мәдени өсуіне, шығармашылық тұрғыда
қалыптасуына  ықпал  етеді.  Себебі  бала  өмір  сүру  үрдісінде  тек  дене  бітімі  мен
психикалық тұрғыда дамымайды, сонымен қоса әлеуметтік тұрғыда жетіледі. Оның
барлық тұрғыда дамуы қоршаған социумы мен мектеп жасындағы әлеуметтік қарым –
қатынаста  ғана  көрінбейді,  сонымен  қоса  «үлкен  өмірге  аяқ  басқандағы»  жалпы
қоғаммен қарымқатынасынан байқалады. Осы қарым – қатынастың сапасы – тәрбие
жүйесінің нәтижесі.  Келесі  оқу жылында,   оқушылардың шығармашылығын,  тілін,
ойлау  қабілетін  дамытуға  ,  оқушының  белсенділігін  арттыруға  бағытталған  іс-
шаралар  жалғасын  таппақ.  Алдағы  уақытта,   тек  оларға  сапалы  білім  мен  тәрбие
беруде және спортта жетістікке жетуіне көп жұмыс жасаймыз деген ойдамын. Себебі
білімді, тәрбиелі оқушылар мұғалімінің мәртебесі мен мақтанышы.


